
Nasehon'ny Tompo ahy fa Kristiana maro, raha nijery ny

lasany izy ireo, dia miaiky fa nanao andiana fiaikena ratsy.

Mety efa niresaka momba izay tsy vitanao ianao na

niadihevitra momba ny tsy fahombiazanao sy ny

fahadisoam-panantenanao. Hitanao anefa fa ny fiekentsika

no mamaritra izay halehantsika.

Misy ohatra mazava momba izany fahamarinana izany ao

amin’ny tantaran’ireo mpitsikilo roa ambin’ny folo nirahin’i

Mosesy ho any amin’ny Tany Nampanantenaina. Ny roa

niverina niaraka tamin'ny fiaikena tsara, ny folo kosa ratsy.

Ny ankamaroan’ny Isiraelita dia nino ilay fiaikena ratsy

manao hoe: “Tsy afaka izahay”. Ny fiaikena tsara dia hoe:

“Afaka izahay.” Ny Isiraelita rehetra dia nametraka ny

anjarany tamin'ny fiaikeny. Ireo izay nilaza hoe: “Tsy afaka

izahay” dia tsy afaka. Ary ireo izay nanao hoe: “Afaka

izahay” dia afaka.

Mety ho nanao teny ratsy ianao, na teny tsy nanome

voninahitra an'i Jesosy, na nitoetra ao amin’ny fahadisoam-

panantenana izay namatotra anao fotsiny tamin'ny tsy

fahampiana na ny tsy fahombiazana. Raha manao fiekena

sy fahombiazana isika dia ho anjarantsika ny tsy

fahombiazana. Raha manao fienkena finoana isika dia ho

anjarantsika Andriamanitra. Miaiky fotsiny

amin’Andriamanitra hoe: “Tompo ô, miala tsiny aho. Efa

namatotra ny Tananao aho; noho ny tsy finoako sy ny

eritreritro ratsy, dia noferako izay Azonao atao eo amin’ny

fiainako.” Hoy ny Soratra Masina:

"Raha miaiky ny fahotantsika isika, dia

mahatoky sy marina Izy ka mamela ny

fahotantsika sy manadio antsika ho afaka

amin'ny tsi-fahamarinana rehetra" (1 Jaona

1:9)

Rehefa mandà ny fiaikena ratsy ianao, dia misaotra

an'Andriamanitra fa tafavoaka tamin'io lohasaha maizina sy

manirery io ianao. Lazao hoe: “Mahay ny zavatra rehetra

aho ao amin’i Kristy, Izay mampahery ahy ao anatiko”, izany

hoe fandikana ara-bakiteny ny Filipiana 4:13.

Fivoriana fampaherezam-panahy

Mandresy an'i Satana aho amin'ny
alalan'ny ran'ny Zanak'ondry sy ny teny
fanambarako, ary tsy tia ny aiko aho na
dia hatramin'ny fahafatesana aza.

Misaotra Anao, Tompo ô , noho ny amin’ny ran’ny

Zanak’ondry. Manambara aho fa “Afaka manao ny zavatra

rehetra aho amin’ny alalan’i Kristy izay mampahery ahy ao

anatiko”, ary naharesy an’i Satana amin’ny ran’ny

Zanak’ondry sy ny teny fijoroako ho vavolombelona aho,

ary tsy nankamamy ny aiko na dia ho faty aza, amin’ny

anaran’i Jesosy Kristy, Amena.

‘’Ny toetra nivelatra tato
anatintsika amin’ity

fiainana ity no hamaritra
antsika any amin’ny

mandrakizay. Handao ny
fanomezan-tsika isika; ny

toetrantsika dia ho
antsika mandrakizay.’’

